
ne

Parashtrues

Veselin Milosevié dhe Vesna Milosevié

Vlerésim i kushtetutshmérisé sé Aktvendimit té Kolegjit té Apelit té
Dhomés sé Posacme té Gjykatés Supreme pér céshtjet né lidhje me
Agjenciné Kosovare té Privatizimit, AC-I-13-0127, té 1 tetorit 2015

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Ivan Cukalovi¢, zévendéskryetar

Altay Suroy, gjyqtar

Almiro Rodrigues, gjyqtar

Snezhana Botusharova, gjyqtare

Bekim Sejdiu, gjyqgtar

Selvete Gérxhaliu-Krasniqi, gjyqtare dhe
Gresa Caka-Nimani, gjyqtare

Parashtruesi i kérkesés

1, Kérkesa éshté parashtruar nga Veselin Milosevi¢ dhe Vesna MiloSevié nga
Prishtina (né tekstin e meétejmé: parashtruesit e kérkesés), té cilét
pérfagésohen nga Basri Jupolli, avokat nga Prishtina.




Vendimi i kontestuar

25

Vendimi i kontestuar éshté Aktvendimi i Kolegjit t€ Apelit i Dhomés sé
Posacme té Gjykatés Supreme pér céshtjet né lidhje me Agjenciné Kosovare té
Privatizimit (né tekstin e métejmé: Kolegji i Apelit), AC-I-13-0127, i 1 tetorit
2015, i cili u éshté dorézuar parashtruesve mé 21 tetor 2015.

Objekti i ¢éshtjes

3.

Objekt i ¢céshtjes éshté vlerésimi i kushtetutshmeérisé sé Aktvendimit té Kolegjit
té Apelit, AC-I-13-0127, i 1 tetorit 2015, me té cilin parashtruesit pretendojné
se éshté shkelur neni 22 [Zbatimi i Drejtpérdrejté i Marréveshjeve dhe
Instrumenteve Ndérkombétare], neni 46 [Mbrojtja e Pronés] i Kushtetutés sé
Republikés sé Kosovés (né tekstin e métejmé: Kushtetuta), si dhe neni 6 [E
drejta pér njé proces té rregullt] i Konventés Evropiane pér té Drejta té Njeriut
(né tekstin e métejmé: KEDNJ).

Baza juridike

4.

Kérkesa bazohet né nenin 113.7 té Kushtetutés, né nenin 47 té Ligjit pér
Gjykatén Kushtetuese té Republikés sé Kosovés, nr. 03/L-121 (n€ tekstin e
métejmé: Ligji) dhe né rregullin 29 té Rregullores sé€ punés sé Gjykatés
Kushtetuese té Republikés sé Kosovés (né tekstin e métejmé: Rregullorja e
punes).

Procedura né Gjykatén Kushtetuese

5.

MEé 4 shkurt 2016, parashtruesit e dorézuan kérkesén né Gjykatén Kushtetuese
té Republikés sé Kosovés (né tekstin e métejmé: Gjykata)

Mé 14 mars 2016, Kryetarja e Gjykatés caktoi gjyqtaren Selvete Gérxhaliu-
Krasniqi gjyqtare raportuese dhe Kolegjin shqyrtues, t€ pérbéré nga gjyqtarét:
Almiro Rodrigues (kryesues), Ivan Cukalovi¢ dhe Arta Rama-Hajrizi.

MEé 30 mars 2016, Gjykata i njoftoi parashtruesit pér regjistrimin e kérkeseés,
dhe kérkoi nga pérfagésuesi i parashtruesve qé t€ dérgojé autorizimin me té
cilin ai e pérfagéson parashtruesen Vesna MiloSevi¢. Té njéjtén dité, Gjykata e
njoftoi dhe ia dérgoi njé kopje té kérkesés Kolegjit té Apelit.

Meé 21 prill 2016, pérfagésuesi i parashtruesve té kérkesés dérgoi né Gjykaté
autorizimin, me té cilin ai e pérfagéson parashtruesen e kérkesés Vesna
Milosevic.

MEe 1 dhjetor 2016, Gjykata kérkoi nga Dhoma e Posa¢cme e Gjykatés Supreme
pér céshtjet qé lidhen me Agjenciné Kosovare té Privatizimit (né tekstin e
métejmé: DHPGJS),té dorézoj Aktvendimin SCA-08-037, té 27 qershorit 2008,
té Dhomeén e Posacme té Gjykatés Supreme né lidhje me ¢éshtjet qé kané té
béjné me Agjenciné Kosovare té Mirébesimit (né tekstin e métejmé: DHPGJS).




10.

11.

12.

Me 2 dhjetor 2016, DHPGJS dorézoi né Gjykaté, Aktvendimin e Kolegjit té
Specializuar t&€ DHPGJS-sé ( né tekstin e métejmé: Kolegji i Specializuar), SCA-
08-0037, té 28 gershorit 2013.

Mé 6 dhjetor 2016, DHPGJS dorézoi né Gjykaté Aktvendimin e DHPGJS, SCA-
08-037, té 27 gershorit 2008.

Mé 30 maj 2017, Kolegji shqyrtues e shqyrtoi raportin e gjyqtarit raportues dhe
njézeri i rekomandoi Gjykatés papranueshmeériné e kérkesés.

Pérmbledhja e fakteve

14.

15.

16.

17.

18.

19.

Mé 19 janar 2006, parashtruesit e kérkesés parashtruan padi né Gjykatén
Komunale né Prishtiné, duke kérkuar anulimin e Kontratés sé shitblerjes (Ov.
nr. 69/62), té 12 janarit 1962, t€ lidhur ndérmjet paraardhésit té tyre, té ndjerit
D. M. dhe Ndérmarrjes Shogérore KBI “Kosova Export” (né tekstin e métejmé:
Ndérmarrjen Shogérore), si té pavlefshme. Parashtruesit e kérkesés kérkuan
nga Gjykata Komunale “gé t'a obligojé té paditurén qé t'ua kthejé atyre
pronesiné dhe posedimin e ngastrave kadastrale Nr. 1339, 1520/ 1, 1877/12, té
evidentuara né fletén poseduese Nr. 260 ZK Llapna Sellé, dhe ngastrén
kadastrale Nr. 222 ZK Cagllavicé”.

Pérfagésuesi i Ndérmarrjes Shogérore ka marré pjesé né procedurén gjygésore
né Gjykatén Komunale né Prishtiné, si palé e paditur dhe kérkoi gé kérkesa té
refuzohet si e pabazuar.

Mé 26 gershor 2007, Gjykata Komunale né Prishtiné nxori Aktgjykimin C. nr.
53/06, miratoi padiné e parashtruesit, dhe shpalli t€ pavlefshme Kontratén e
shitblerjes Ov. nr. 69/62, té 12 janarit 1962.

Mé 9 korrik 2007, Aktgjykimi i Gjykatés Komunale iu dorézua pérfagésuesit té
Ndérmarrjes Shogérore, i cili mé 23 korrik 2007, parashtroi ankesé kundér
kétij Aktgjykimi. Pérfagésuesi mé pas, térhoqi ankesén e tij mé 28 shtator
2007.

MEé 11 janar 2008, Agjencia Kosovare e Mirébesimit (né tekstin e métejme:
AKM) ishte njoftuar se njé proceduré ishte duke u mbajtur pérkitazi me pronén
shogérore, g€ éshté né administrimin e saj.

MEé 11 mars 2008, AKM-ja parashtroi ankesé né DHPGJS, duke vlerésuar se
Gjykata Komunale né Prishtiné ka vepruar pa pasur kompetencé, sepse
DHPGJS kishte juridiksion ekskluziv né lidhje me kérkesat kundér
ndérmarrjeve shogérore, prandaj Aktgjykimi C. nr. 53/06 i Gjykatés Komunale
eshté i pavlefshém.

Meé 27 gershor 2008, Kolegji i Specializuar i DHPGJS, me Aktvendimin SCA-
08-037, aprovoi ankesén e AKM-sé si té afatshme, duke arsyetuar se:

“Megjithése né kété rast AKM-ja nuk éshté palé né proceduré, AKM-ja si
administratore e pronés shogérore dhe publike duhej té ishte njoftuar né
lidhje me aktgjykimin e kontestuar né pajtim me nenin 5 dhe 6 té

20.

21

22,

29,

24.

25.

Rregullores sé AKM-sé 2005-18. Duke marré parasysh se AKM-ja ka
pranuar njoftimin lidhur me ¢éshtjen ligjore pérmes njé letre té Gjykatés
Komunale né Prishtiné té datés 11.01.2008, Dhoma e Posa¢cme konsideron
se nga kjo daté fillon periudha prej 2 muajsh pér paraqitjen e njé ankese

.

ME 15 gershor 2008, Ligji nr. 03/L-067 pér Agjenciné Kosovare té Privatizimit
hyri né fuqi dhe u themelua Agjencia Kosovare e Privatizimit (né tekstin e
métejme: AKP) si pasardhése ligjore e AKM-sé.

Meé 1 janar 2012, hyri né fuqi Ligji nr. 0/L-033 pér Dhomén e Posacme té
Gjykatés Supreme té Kosovés pér ¢éshtjet né lidhje me Agjenciné Kosovare té
Privatizimit (né tekstin e métejmé: Ligji pér Dhomén e Posacme), me té cilin
ishte themeluar Dhoma e Posagme si pasardhése juridike e Dhomés sé
Posagme té DHPGJS. Né pajtim me kété Ligj, palét kané pasur mundési té
komentojné né lidhje me ndryshimin e nenit 4.5.1 té Ligjit pér Dhomén e
Posacme né lidhje me kété rast.

Parashtruesit e kérkesés parashtruan ankesén e tyre né Kolegjin e Specializuar
duke theksuar se ankesa e AKM-sé, tani e AKP-sé, éshté parashtruar jashté
afatit.

Mé 28 gershor 2013, Kolegji i Specializuar nxori Aktvendimin SCA-08-0037,
me té cilin e shpalli ankesén e AKM-sé, tani AKP-sé té 11 marsit 2008, kundér
vendimit té Gjykatés Komunale né Prishtiné si té paafatshém. Kolegji i
Specializuar, arsyetoi se: “Aktgjykimi i atakuar i éshté dérguar NSH-sé sé
paditur mé 23.07.2007. Ankesa e AKM-sé éshté parashtruar mé 11.03.2008.
Ankesa ishte parashtruar pas afatit kohor té paraparé pér NSH-né,
respektivisht pér AKM-né. Aktgjykimi i Gjykatés Komunale u bé i formés sé
preré né momentin gé ishte kérkuar mjeti”.

AKP-ja paraqiti ankesé né Kolegjin e Apelit ndaj Aktvendimit té Kolegjit té
Specializuar SCA-08-0037, té 28 gershorit 2013.

Mé 1 tetor 2015, Kolegji i Apelit me Aktvendimin (AC-I-13-0127) miratoi
ankesén dhe e anuloj Aktvendimin (SCA-08-0037, té 28 gershorit 2013), té
Kolegjit té Specializuar. Pérveg késaj, Kolegji i Apelit e deklaroi té pavlefshém
Aktgjykimin e Gjykatés Komunale né Prishtiné (C. nr. 53/06), té 26 gershorit
2007, dhe léndén e ktheu né Kolegjin e Specializuar pér procedim té
meétutjeshém.

Pretendimet e parashtruesit té kérkesés

26.

277,

Parashtruesit e kérkesés pretendojné se me vendimet e gjykatave té rregullta
éshté shkelur neni 22 [Zbatimi i Drejtpérdrejté i Marréveshjeve dhe
Instrumenteve Ndérkombétare] dhe neni 46 [Mbrojtja e Pronés] sé
Kushtetutés, si dhe neni 6 [E drejta pér njé proces té rregullt] t¢ KEDNJ-sé.

Parashtruesit argumentojné se “ka ndodhur shfuqgizimi retroaktiv i
Aktgjykimit té formés sé preré té Gjykatés Komunale né Prishtiné sipas léndés
C.nr. 53/06 i datés 26.06.2007 [...] Dhoma e Posacme me Aktvendimin e vet

28.

sipas léndés AC-I-13-0127, té datés 1.10.2015 ka shkaktuar pasiguri juridike
duke i cenuar réndé té drejtat dhe lirité themelore té qytetaréve”.

Parashtruesit pérfundojné duke kérkuar nga Gjykata gé ta prishé Aktvendimin
e Kolegjit té Apelit té¢ Dhomés sé Posagme, AC-1-13-0127, té 1 tetorit 2015.

Pranueshmeéria e kérkesés

29.

30.

31.

33,

33-

34.

35-

36.

37-

Né ményré qé té gjykojé kérkesén e parashtruesve, Gjykata duhet té vlerésojé
nése parashtruesit i kané pérmbushur kriteret e pranueshmérisé, té
pércaktuara me Kushtetuté dhe té specifikuara mé tej me Ligj dhe me
Rregullore té punés.

Né kété rast, Gjykata i referohet nenit 113. 7 t€ Kushtetutés, qé pércakton:

“Individét jané té autorizuar té ngrené shkeljet nga autoritetet publike té
té drejtave dhe lirive té tyre individuale, té garantuara me Kushtetute,
mirépo vetém pasi té kené shteruar té gjitha mjetet juridike té pércaktuara
me ligj”.

Pérvec késaj, neni 47.2 i Ligjit, parasheh:

“Individi mund té ngre kérkesén né fjalé vetém pasi i keté shteruar té
gjitha mjetet juridike té pércaktuara me ligj”.

Pér mé tepér, rregulli 36 (1) (b) i Rregullores sé punés parasheh qé:

“Gjykata mund ti shqyrtojé kérkesat vetém nése: jané shteruar té gjitha
myjetet juridike efektive té pércaktuara me ligj kundér vendimit ose
aktgjykimit té kundérshtuar”.

Gjykata véren se parashtruesit e kérkesés konsiderojné se me vendimet e
gjykatave té rregullta jané shkelur té drejtat dhe lirité e garantuara me nenet 22
dhe 46 té Kushtetutés si dhe nenin 6 té€ KEDNJ-sé.

Gjykata véren se né€ kété rast ekzistojné katér vendime té gjykatave kompetente
dhe se sipas pérmbajtjes, karakterit dhe objektit té tyre, ato mund té
Kklasifikohen né dy kategori.

Aktgjykimi i Gjykatés Komunale C. nr. 53/06, i 26 gershorit 2007 i takon
kategorisé s€ paré€, né té cilin Gjykata kishte trajtuar ekskluzivisht objektin e
kérkesés pronésore, e cila, né bazé té nenit 5.1 té Rregullores s¢ UNMIK-ut
2002/12, trajtohet si proné shogérore.

Tri vendimet pasuese té kolegjeve t€ Dhomeés sé Posacme i pérkasin kategorisé
sé dyté, né té cilat ishin trajtuar vetém c¢éshtjet procedurale té afateve kohore
pér parashtrimin e ankesés sé AKM-sé.

Gjykata véren se céshtja paraprake prané Kolegjit té Specializuar né
Aktvendimin SCA-08-037, té 27 gershorit 2008, ishte nése ankesa e AKM-sé
kundér Aktgjykimit té€ Gjykatés Komunale ishte parashtruar me kohé.

38.

39-

40.

41.

42.

43.

Né lidhje me kété, Gjykata véren se Kolegji i Specializuar aprovoi ankesén e
AKM-sé té 11 marsit 2008, si té afatshme, né pajtim me nenin 56.1 té
Udhézimit Administrativ 2006/17 i cili thekson se “ankesat duhet té
parashtrohen né Dhomén e Posagme brenda njé afati kohor prej 2 muajsh,
pasi vendimi i éshté dorézuar paléve né proceduré. "

Gjykata véren se Kolegji i Specializuar e bazoi vendimin e vet né rrethanat
specifike té rastit, domethéné se AKM-ja asnjéheré nuk ishte njoftuar né lidhje
me procedurat né Gjykatén Komunale, pavarésisht faktit se AKM-ja éshté e
autorizuar, sipas Rregullores s€é UNMIK-ut 2002/12 (Pér themelimin e
Agjencisé Kosovare té Mirébesimit), té jeté palé né proceduré sepse rasti
fillestar kishte t€ bénte me pronén shogérore. Prandaj, Kolegji i Specializuar
konstatoi se afatet kohore pér parashtrimin e ankesave, né pajtim me nenin
56.1 té€ udhézimit administrativ, nuk ka mundur té rrjedhé.

Gjykata mé tutje véren se AKM-ja ishte njoftuar pér aktgjykimin e Gjykatés
Komunale vetém mé 11 janar 2008. Sipas arsyetimit né vendimin e Kolegjit té
Specializuar, afati prej 2 muajsh qé AKM-ja té paragesé ankesé zyrtarisht filloi
té rrjedhé gé nga data kur AKM-ja ishte njoftuar, dhe deklaroi se:

“Duke marré parasysh gé AKM-ja kishte pranuar njoftimin pér kété
¢éshtje ligjore pérmes njé letre té datés 11.01.2008 té Gjykatés Komunale
né Prishtiné, Dhoma e Posagme konsideron se kjo éshté data kur fillon
afati i fundit prej 2 muajsh pér paragqitjen e ankesés. AKM-ja e respektoi
kété afat dhe parashtroi ankesé mé 11.03.2008, dy muaj pas datés ...” .

Pér mé tepér, Gjykata véren se, né Aktvendimin e dyté SCA-08-0037, té 28
gershorit 2013, Kolegji i Specializuar anuloi Aktvendimin e Kolegjit té
Specializuar té€ 27 gershorit 2008, duke e bazuar vendimin e tij né faktin se
Aktgjykimi i Gjykatés Komunale ishte dérguar mé 23 korrik 2007 né
Ndérmarrjen Shogérore, g¢ AKM-ja ishte dashur ta dinte. Prandaj, Kolegji i
Specializuar arsyetoi se afati i fundit pér paraqitjen e ankesés filloi té rrjedhé té
njéjtén dité, “pasi g¢ Dhoma e Posagme e konsideron marrédhénien ndérmjet
NSh-sé dhe AKP-sé, si ¢céshtje té brendshme”.

Gjykata mé tej véren se Kolegji i Apelit né vendimin e tij pérfundimisht e
zgjidhi objektin e kontestit dhe largoi ¢do paqartési lidhur me afatet kohore,
dhe késhtu arriti né pérfundimin se ankesa e AKM-sé, tani e AKP-sé, e 11
marsit 2008 ishte dorézuar brenda afatit. Prandaj, Kolegji i Apelit e shpalli
Aktgjykimin (C. nr. 53/06) té Gjykatés Komunale C. nr. 53/06, né Prishtiné té
26 gershorit 2007, té pavlefshém dhe e ktheu ¢éshtjen né substancé té pronés
sé kontestuar te Kolegji i Specializuar pér proceduré té métejshme.

Rrjedhimisht, Gjykata konsideron se ¢éshtja né lidhje me afatet nése ankesa e
AKM-s€, tani e AKP- sé, éshté parashtruar brenda afatit ose jo, éshté
pérmbyllur me njé vendim té formés sé preré té Kolegjit té Apelit dhe se ¢éshtja
e vértetimit t€ té drejtave mbi pronén e kontestuar éshté kthyer né Kolegjin e
Specializuar. Prandaj, procedura né lidhje me céshtjen substanciale té té
drejtave pronésore éshté aktualisht né pritje.




44.

45.

46.

47.

48.

Gjykata véren se parashtruesit pretendojné se té drejtat e tyre pronésore jané
shkelur me vendimin e Kolegjit té Apelit. Megjithaté, Gjykata véren se
procedurat né Kolegjin e Apelit kishin té bénin vetém me céshtjen procedurale
té afateve, dhe né fakt, pretendimet e té drejtave pronésore té parashtruesve
ende nuk jané gjykuar.

Duke u bazuar né faktin se rasti i parashtruesve éshté ende né pritje né
procedurat e gjykatave té rregullta né Kolegjin e Specializuar pér rigjykim,
Gjykata konsideron se kérkesa e parashtruesve éshté e parakohshme.

Gjykata rikujton se parimi i shterimit té mjeteve efektive juridike, si né rastin
konkret, éshté qé t'u ofrohet gjykatave té rregullta mundésia e rregullimit té
shkeljeve té pretenduara té Kushtetutés. Rregulli bazohet né supozimin se
rendi juridik i Kosovés siguron mjete efektive juridike kundér shkeljes sé té
drejtave kushtetuese (Shih Aktvendimin pér papranueshmeéri, AAB-RIINVEST
L.L.C., Prishtiné kundér Qeverisé sé Republikés sé Kosovés, Kl41/09, té 21
janarit 2010, dhe shih mutatis mutandis, GJEDNJ, Selmouni kundér Frances,
nr. 25 803/94, Aktvendim i 28 korrikut 1999).

Parimi i subsidiaritetit kérkon qé parashtruesi i kérkesés t’i shterojé té gjitha
mundeésité procedurale né proceduré té rregullt, administrative ose gjygésore, né
menyre qé té parandalohet shkelja e Kushtetutés apo, nése ka, té korrigjohet
shkelja e tillé e té drejtave themelore. (Shih Aktvendimin né rastin Klo7/09,
Demé Kurbogaj dhe Besnik Kurbogaj, Vlerésim i Aktgjykimit té Gjykatés
Supreme, Pkl. nr. 61/07, té 24 néntorit 2008, paragrafi 18).

Prandaj, Gjykata konkludon se kérkesa e parshtruesve té kérkesés éshté e
parakohshme.




PER KETO ARSYE

Gjykata Kushtetuese, né pajtim me nenin 113 té Kushtetutés, me nenin 47 té Ligjit
dhe rregullat 36 (b) té Rregullores sé punés, mé 30 maj 2017, njézéri

VENDOS
L. TA DEKLAROJE kérkesén té papranueshme;
II. TUAKUMTOJE kété vendim paléve;

III. TAPUBLIKOJE kété vendim né Gazetén Zyrtare, né pajtim me nenin
20. 4 té Ligjit;

IV. Ky vendim hyn né fuqi menjéheré

tés Kushtetuese




